Ա Մ Փ Ո Փ Ա Թ Ե Ր Թ
«Քաղաքային կայուն զարգացման ներդրումային ծրագրի Տրանշ-1 (Երևանի Արշակունյաց պողոտայի և Արտաշատի խճուղու) ճանապարհահատվածի հողի օտարման և տարաբնակեցման թիվ 1 ծրագիրը հաստատելու մասին» ՀՀ կառավարության որոշման նախագծի վերաբերյալ  ստացված դիտողությունների և առաջարկությունների , դրանց ընդունման կամ չընդունման վերաբերյալ
	N
	Առարկության, առաջարկության հեղինակը¸

Գրության, ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1
	ՀՀ տարածքային կառավար​​ման նախարարություն

09.09.2013 թվ. N 03/16/4909-13
	Դիտողություններ և առաջարկություններ չկան:
	-
	-

	2
	ՀՀ էկոնոմիկայի նախարարություն

05.09.2013 թվ. N 01/09.4/5152-13 
	Դիտողություններ և առաջարկություններ չկան:
	-
	-

	3
	ՀՀ քաղաքաշինության նախարարություն

04.09.2013 թվ. N 01/11.2/5447-13
	Դիտողություններ և առաջարկություններ չկան
	-
	-

	4
	ՀՀ ԿԱ անշարժ գույքի կադաստրի պետական կոմիտե

02.09.2013 թվ. N Ե/2.1/5646-13
	Դիտողություններ և առաջարկություններ չկան։
	-
	-

	5


	ՀՀ ֆինանսների նախարարություն
10.09.2013 թվ. N 4/4-2/13320-13
	Նախագծի վերնագիրը համապատասխանեցնել ծրագրի բովանդակությանը, քանի որ Նախագծի վերնագրում խոսքը գնում է Երևանի Արշակունյաց պողոտայի և Արտաշատի խճուղու ճանապարհահատվածի համար Հողի օտարման և տարաբնակեցման թիվ 1 ծրագրի (այսուհետ` Ծրագիր) մասին, մինչդեռ Ծրագրում ներառված են նաև Արգավանդի մայրուղու և Նոր Շիրակի փողոցի հատվածները:
	Չի ընդունվել, քանի որ     ՀՀ կառավարության որոշման նախագծի վերնագրում և’ ՀՈՏԾ-ի վերնագրում միատեսակ մատնանշված է «Արշակունյաց պողոտա և Արտաշատի խճուղի»:
	


	
	
	«Ազդեցության ենթակա անձ/անձինք (ԱԵԱ) - ii) մարդիկ, որոնց գյուղատնտեսական հողը կամ այլ արտադրական սեփականությունները, ինչպես օրինակ՝ ծառերն են կամ մշակաբույսերը» բառերից հետո ավելացնել «ենթարկվում են շինարարական աշխատանքների ազդեցությանը» բառերը:
	Ընդունվել է և լրամշակվել:
	«2) մարդիկ, որոնց գյուղատնտեսա​կան հողամասը կամ այլ արտադրա​կան սեփականությունները, ինչպես օրինակ՝ ծառերն են կամ մշակաբույսերը, ենթարկվում են շինարարական աշխատանքների ազդեցությանը,»

	
	
	Հստակեցնել 2-րդ պարբերությամբ նշված «նուկլեար (միջուկային) ընտանիք» և «ընդլայնված ընտանեկան խումբ» հասկացությունները, քանի որ ՀՀ օրենսդրությամբ այդպիսի հասկացություններ սահմանված չեն:


	Ընդունվել է և լրամշակվել:
	Նախագծով հաստատվող հավելվածի նախաբանի հատվածում օգտագործվել է ՀՀ օրենսդրությամբ նախատեսված, մասնավորապես՝ ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին» թիվ 273-Ն որոշմամբ սահմանված բնորոշումը ԱԵՏՏ համար:


	
	
	Հստակեցնել 4-րդ պարբերությամբ նշված «Կասեցման ամսաթիվ» արտահայտությունը, քանի որ կասեցումն իրենից ներկայացնում է ժամանակավոր դադարում, իսկ այդ պարբերությամբ խոսքը ոչ թե որոշակի ժամկետով դադարման, այլ` դադարեցման կամ կրճատման մասին է:
	Ընդունվել է և լրամշակվել:
	«Cut off date» արտահայտությունը ՀՀ կառավարության 2012 թվականի մարտի 7-ի «Քաղաքային կայուն զարգացման ներդրու​մային ծրագրի՝ հողի օտարման և տարաբնակեցման շրջանակը և փոխհատուց​ման առանձին տեսակների հաշվարկման կարգը հաստատելու մասին» թիվ 273-Ն որոշումը բնորոշում է որպես «կասեցման օր»: 

Նշված որոշմանը համապատասխա​նեց​նելու նպատակով ծրագրում օգտագործված «կասեց​​ման ամսաթիվ» բառերը փոխարինվել են «կասեցման օր» բառերով:

	
	
	Խմբագրել 5-րդ պարբերությունը, քանի որ «իրավունք» հասկացությունը չի կարող ներառել, օրինակ` տեղափոխման ծախսերը կամ փոխհատուցումը (իրավունք կարող են լինել ոչ թե փոխհատուցումը կամ տեղափոխման ծախսերը, այլ` փոխհատուցման կամ տեղափոխման ծախսերի ստացումը):
	Ընդունվել է մասամբ: 


	5-րդ պարբերությունում օգտագործվել է ՀՀ օրենսդրությամբ նախատեսված, մասնավորապես՝ ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակ​ների հաշվարկման կարգը հաստա​տելու մասին» թիվ 273-Ն որոշմամբ սահմանված բնորոշումը:

	
	
	Խմբագրել 8-րդ պարբերությունը, քանի որ ՀՀ գերատեսչությունները ֆիզիկական և իրավա​բանական անձանց որևէ գործողության կատարելուն «ստիպել» չեն կարող: Բացի այդ, ՀՀ օրենսդրությամբ «կառավարական գերա​տես​չություն» հասկացություն նախատեսված չէ:
	Ընդունվել է և լրամշակվել:
	 «Հողի օտարում՝ Միջոցառումների շրջանակ, որոնք նախատեսված են ՀՀ օրենսդրությամբ՝ բացառիկ՝ գերակա հանրային շահ ճանաչված տարածքներում սեփականության օտար​ման, օտարվող սեփականու​թյան դիմաց համարժեք փոխհա​տուցման տրման գործընթացներն իրականացնելու նպատակով:» 

	
	
	9-րդ պարբերությունը շարադրել այլ խմբագրու​թյամբ, քանի որ ՀՀ-ում վարձակալությունը գնման ձև չէ և, ըստ այդմ էլ, ՀՀ քաղաքացիա​կան օրենսգրքով նախատեսված է ոչ թե վարձակալության գնման պայմանագրի կնքում, այլ` վարձակալության պայմանագրի կնքում (Հոդված 609):
	Ընդունվել է և լրամշակվել:
	«Վարձակալում» 9-րդ պարբերու​թյունը փոխարինվել է ՀՀ քաղաքա​ցիական օրենսգրքով այս ինստիտուտը բնորոշող ձևակերպմամբ, մասնավորապես.  

«Վարձակալություն՝ Հայաստանի Հանրապետության քաղաքացիական օրենսգրքով նախատեսված քաղաքացիա-իրավական ինստիտուտ, որի շրջանակներում կնքվող վարձակալության պայմանագրով վարձատուն պարտավորվում է վճարի դիմաց վարձակալի ժամանակավոր տիրապետմանը և (կամ) օգտագործմանը հանձնել գույք:»  

	
	
	Խմբագրել նաև 10-րդ պարբերությունը` նկատի ունենալով, որ ՀՀ քաղաքացիական օրենսգրքի 606-րդ հոդվածով սահմանվում է միայն վարձակալվող գույքի նկատմամբ վարձակալի ժամանակավոր տիրապետման և (կամ) օգտագործման իրավունքներ, քանի որ վարձակալը չունի սեփականության իրավունք և, բացի այդ, անձը չի կարող գնել հողակտորի վարձակալությունը:
	Ընդունվել է և լրամշակվել:
	««Վարձակալ՝ Այն ԱԵԱ-ն, ում ՀՀ օրենսդրությամբ սահմանված կարգով ժամանակավոր տիրապետ​մանը և (կամ) օգտագործմանը հանձնվել է գույքը:»

	
	
	Հստակեցնել 11-րդ պարբերությամբ նշված «օրինականացման ընթացք» արտահայտությունը, քանի որ ո´չ Ծրագրում և ո´չ էլ ՀՀ օրենսդրությամբ տրված չեն այդ հասկացությունների սահմանումները:
	Ընդունվել է մասամբ: 
	ՀՀ օրենսդրությունը, մասնավորա​պես ՀՀ կառավարության 2012 թվականի մարտի 7-ի թիվ 273-Ն որոշումը սահմանում է «պետք է ստանան /գույքը/ օրինական կարգավիճակ» բնորոշումը: Այս կապակցությամբ վերախմբագրվել է նշված՝ «Օրինակացման ենթակա» 11-րդ պարբերությունը.

«Օրինական կարգավիճակի ստացում՝ Այն շինությունը, որն անօրինական է, բայց կարող է ստանալ օրինական կարգավիճակ: Օրինական կարգավիճակի ստաց​ման համար ԱԵԱ-ները պետք է ՀՀ օրենսդրությամբ սահմանված համա​​պատասխան գործընթաց իրակա​նացնեն՝ Երևանի քաղաքա​պետարանի և / կամ ՀՀ կառավարությանն առընթեր անշարժ գույքի կադաստրի պետական կոմիտեի հետ համատեղ:»  

	
	
	Խմբագրել 17-րդ պարբերությունը, քանի որ տարաբնակեցման արտահայտության տակ չի կարող հասկացվել փոխհատուցումը կամ, առավել ևս, սարքավորումների վերականգնումը:
	Չի ընդունվել, քանի որ «Տարաբնակեցում» պարբերությունն նույնությամբ /բառացիորեն/ ներկայաց​ված է ՀՀ կառավարության 2012 թվականի մարտի   7-ի թիվ   273-Ն որոշմամբ սահմանված «Տարաբնակեցում» բնորոշումից:
	

	
	
	Հստակեցնել 18-րդ պարբերությամբ տրված «Զգալի ազդեցություն» հասկացության սահմանումը, քանի որ այն համարվել է խոշոր ազդեցություն, որն ինքնին հստակեցման կարիք ունի: Լրացուցիչ հստակեցման կարիք ունի նաև նույն պարբերության մեջ նշված «ֆիզիկական տեղահանում» արտահայտությունը:
	 Չի ընդունվել, քանի որ 
«զգալի ազդեցության» հասկացությունը  նախատեսված է և բնորոշվում է ՀՀ կառավարության 2012 թվականի մարտի 7-ի թիվ 273-Ն որոշմամբ հաստատված «Հողի օտարման և տարաբնակեցման շրջանակի» 4 /3/ կետով, իսկ «ֆիզիկական տեղահանում» բառակապակցությունը, որպես կատեգորիա, նախատեսված է ՀՀ կառավարության 2012 թվականի մարտի 7-ի թիվ 273-Ն որոշմամբ: 
	

	
	
	«Ծրագրի հիմնական նպատակը» (1-ին կետ) չի համընկնում Ծրագրի «Ներածություն» գլխի 29-րդ կետում շարադրված ծրագրի նպատակի հետ:
	Չի ընդունվել, քանի որ ներկայացված նպատակները չեն հակասում միմյանց: Ներածությունում ներկայացված են ինչպես երկարաժամկետ, այնպես էլ կարճաժամկետ նպատակները: Համառոտագրում ներկայացված է միայն կարճաժամկետ հիմնական նպատակը:

	

	
	
	Հստակեցնել 16-րդ կետում նշված «առանց օրինական կարգավիճակի» և «բնավարձակալներ», 23-րդ կետում` «օրինական գույք» և «ապօրինի գույք», և 28-րդ կետում` «ֆիզիկական շինարարա​կան աշխատանքներ» արտահայտու​թյուն​ները, քանի որ ո´չ Ծրագրում և ո´չ էլ ՀՀ օրենսդրությամբ տրված չեն այդ հասկացությունների սահմանումները:
	Ընդունվել է մասամբ։

Առաջարկությունն «առանց օրինական կարգավիճակի» և «բնավարձակալներ» բնորոշումների վերաբերյալ չի ընդունվել, քանի որ վերջիններս նույնությամբ նախատեսված են ՀՀ կառավարության 2012 թվականի մարտի 7-ի թիվ 273-Ն որոշմամբ հաստատված հողի օտարման և տարաբնակեցման շրջանակում: 

Առաջարկությունը ՀՈՏՇ-ի «Ամփոփ նկարագիր» գլխի 23-րդ կետի վերաբերյալ ընդունվել է:
Առաջարկությունը ՀՈՏՇ-ի «Ամփոփ նկարագիր» գլխի 28-րդ կետի վերաբերյալ ընդունվել է:
	

	
	
	Ծրագրում պետք է հստակեցվեն նաև 19-րդ կետում նշված Ծրագրի կառավարման խորհրդի կազմավորման կարգի, ժամկետների, գործառույթ​ների, լուծարման և վերջինիս կազմավորման ու գործունեության հետ կապված մի շարք այլ հարցեր` նկատի ունենալով, որ այդպիսի խորհուրդն արդեն իսկ գործում է:
	Ընդունվել է մասամբ: 

Ավելացվել է հղում այն իրավական ակտի վրա, որի շրջանակներում գործում է ծրագրի կառավարման խորհուրդը, մասնավորապես ՀՀ վարչապետի 2009 թվականի հոկտեմբերի 26-ի թիվ 892 որոշում
	: 

	
	
	Անհասկանալի է 23-րդ կետում նշված «ԻԳ-ն նոտարի միջոցով կստորագրի պայմանագրեր օրինական գույքի համար» արտահայտությունը: Եթե խոսքը գնում է համապատասխան պայմանագրերի վավերացման մասին, ապա նշված պարբերությունն անհրաժեշտ է խմբագրել համապատասխան ձևով: Բացի այդ, գտնում ենք, որ պարտադիր նոտարական վավերացման ենթակա գործարքները սահմանվում են օրենքով:

Բացի այդ, նկատի ունենալով ՀՀ Սահմանադրու​թյան 83.5-րդ և «Իրավական ակտերի մասին» ՀՀ օրենքի 9-րդ հոդվածները, համաձայն որոնց` բացառապես ՀՀ օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափա​կումները, նրանց պարտականու​թյուն​ները, գտնում ենք, որ 23-րդ կետն անհրաժեշտ է խմբագրել նշված հոդվածներին համապատասխան:
	Ընդունվել է մասամբ:
Պարբերությունը շարահյուսական առումով  խմբագրվել է, սակայն սեփականության իրավունքով տնօրին​վող անշարժ գույքի մասով նոտարական վավերացման և փոխհատուցումների վերաբերյալ պայմանագրերի կնքման մասին դրույթը թողնվել է անփոփոխ, քանի որ դրույթում նկարագրված գործընթացը համապատասխանում է ՀՀ օրենսդրության պահանջներին: Առավել, ևս, որ նույնիսկ որոշ պարտադիր նոտարական վավերացում պահանջող պայմանագրերը ներկայումս հնարավոր է կնքել առանց նոտարի կողմից վավերացման /ՀՀ քաղաքացիական օրենսգրքի 299 հոդվ. 4-րդ կետ/ և ՀՀ կառավարության 2011 թվականի դեկտեմբերի 22-ի «Նոտարական վավերացում չպահանջող պայմանագրերի օրինակելի ձևերը հաստատելու մասին» թիվ 1851-Ն որոշում:

	

	
	
	Նկատի ունենալով, որ 26-րդ կետ համաձայն` (iii) հարկերը, վճարները և հողից բացի այլ կորուստների հետ առնչվող գործառնական ծախսերը, ներառյալ` նպաստների հետ առնչվող գործառնական ծախսերը պետք է ֆինանսավորվեն ՀՀ պետական բյուջեից, անհասկանալի է, թե Երևանի քաղաքապետարանն ինչպես պետք է ապահովի նույն կետի համաձայն հողի օտարման և տարաբնակեցման փոխհատուցման ֆոնդերի հաստատումը և ժամանակին հատկացումը, քանի որ «Երևան քաղաքում տեղական ինքնակառավարման մասին» ՀՀ օրենքին համապատասխան ո´չ Երևանի քաղաքապետը, ո´չ էլ Երևանի ավագանին, չունեն այդպիսի լիազորություններ: Հստակեցման կարիք ունեն նաև նմանատիպ դրույթներ պարունակող 180-րդ և 181-րդ կետերը:
	Ընդունվել է և լրամշակվել:
	180. ՀՕՏԾ 1-ի մշակման և իրականացման ծախսերը, ներառյալ` փոխհատուցումն ու վարչական ծախսերը, կֆինանսավորվեն հետևյալ աղբյուրներից.  

ա. Հողի փոխհատուցման և հողի օտարման այլ ծախսեր, ներառյալ` հարկերը, տուրքերը, վճարները, գործառնական ծախսերը, ինչպես նաև ԵՔ-ին պատկանող հողերի ՀՀ օրենսդրության պահանջների չպահ​պան​մամբ՝ անշարժ գույքի նկատմամբ չգրանցված իրավունքով օգտագործման դիմաց վերական​գնման նպաստը կֆինանսավորվեն Երևանի համայնքային բյուջեով՝ տվյալ ծրագրի շրջանկաներում նախատեսված միջոցներից:  

բ. Մնացած ակտիվների փոխհատուցումը, ներառյալ` նպաստները, կֆինանսավորվեն ՀՀպետական բյուջեով՝ տվյալ ծրագրի շրջանակներում նախատեսված վարկային միջոցներից: 
գ. Հարկերը, վճարները և հողամասից բացի այլ կորուստներին առնչվող գործառնական ծախսերը, ներառյալ` նպաստների հետ առնչվող գործառնական ծախսերը կֆինանսավորվեն ՀՀ պետական բյուջեով տվյալ ծրագրի շրջանակներում նախատեսված ՀՀ կառավարության համաֆինանսավորման միջոցներից: 
181. Ծրագիրն իրականացնող մարմինը պետք է ձեռնարկի միջոցներ ՀՕՏԾ 1-ի իրականացման համար անհրաժեշտ ֆինանսական միջոցները համապատասխան ֆինանսավորման աղբյուրներից պահանջելու և ժամանակին ԱԵԱ-ներին հատկացնելու համար՝ Հայաստանի Հանրապետությունում գործող առևտրային բանկերում յուրաքանչյուր ԱԵԱ-ի անունով բացված անհատական բանկային հաշվին:  


	
	
	Նկատի ունենալով, որ ծրագիրը դեռևս քննարկումների և նախապատրաստական փուլում է, Ծրագրի 1.4.2 կետում, որպես մրցութային գործընթացի առաջին մասի մեկնարկային ժամկետ նշվող 2013 թվականի օգոստոս ամիսը փոխարինել այլ ժամկետով:
	Ընդունվել է և լրամշակվել:
	Փոխարինվել է «2013 թվականի հոկտեմբերի 1»

	
	
	Խմբագրել 48-րդ կետի (iii) ենթակետով նախա​տեսված «Պայմանագրի շնորհում» հասկացության սահմանումը, քանի որ այն չի կարող հանդիսանալ իրականացման համար պատրաստ փաստաթղթի և տեղեկատվական բրոշյուրի ներկայացում հանրությանը:
	Ընդունվել է մասամբ:
 Այս դրույթը նախատեսված է ՀՀ կռավարության 2012 թվականի մարտի 7-ի թիվ 273-Ն որոշմամբ: «Շնորհում» բառը փոխարինվել է «ստորագրում» բառով:
	

	
	
	Նկատի ունենալով, որ ՀՀ հողային օրենսգրքի 6-րդ հոդվածի առաջին մասով սահմանվում է ՀՀ հողային ֆոնդի, ըստ նպատակային նշանակու​թյան (կատեգորիաների) դասակար​գումը, Ծրագրի ներածության 55-րդ կետը համապատասխանեցնել նշված հոդվածին և, բացի այդ, նշված կետից հանել «կարմիր գոտի» արտահայտությունը, քանի որ ՀՀ հողային օրենսգիրքը չի նախատեսում նման հասկացություն;
	Ընդունվել է և լրամշակվել:
	Վերախմբագրվել է.

«55. 2001 թվականին ընդունված ՀՀ հողային օրենսգիրքը հողը դասակարգում է ըստ հետևյալ ինը կատեգորիաների` 1) գյուղատնտե​սական նշանակության, 2) բնակա​վայ​րերի, 3) արդյունաբերության, ընդերքօգտագործման և այլ արտադրական նշանակության, 4) էներգետիկայի, տրանսպորտի, կապի, կոմունալ ենթակառուց​վածքների օբյեկտների, 5) հատուկ պահապանվող տարածքների, 6) հատուկ նշանակության, 7) անտառային, 8) ջրային և 9) պահուստային հողամասերի: Յուրա​քանչյուր նպատակային նշանա​կության հող, ըստ օգտագործման բնույթի, դասակարգվում է հողատեսքերի կամ գործառնական նշանակության հողերի:»

	
	
	Հստակեցնել 56 և 57-րդ կետերում նշված «հողն օգտագործվել /օգտագործվում/ է անօրինականորեն», 60 և 61-րդ կետերում`  «շարժական շենքեր», 65-րդ կետում` «ամուր կառույցներ», 85-րդ կետում` «շարժական բիզնես» արտահայտությունները, քանի որ ո´չ Ծրագրում և ո´չ էլ ՀՀ օրենսդրությամբ տրված չեն այդ հասկացությունների սահմանումները:

Բացի այդ, խմբագրել նաև 56-րդ կետը «(v) Համայնքային հողեր, որոնք պատկանում են ԵՔ-ին և անմիջապես կառավարվում են ԵՔ-ի կողմից» նախադասությունը, քանի որ հողը չի կարող կառավարվել, այլ` ՀՀ քաղաքացիական օրենսգրքի 163-րդ հոդվածին համապատասխան, այն կարելի է օգտագործել, տիրապետել և տնօրինել: 
	Ընդունվել է և լրամշակվել:
	«օրինական գույք» և «անօրինական գույք» փոխարինվել են համապատասխանաբար «ՀՀ օրենսդրության պահանջների պահպանմամբ՝ անշարժ գույքի նկատմամբ գրանցված իրավունքով տնօրինվող, տիրապետվող և օգտագործվող գույք» և «ՀՀ օրենսդրության պահանջների չպահպանմամբ՝ անշարժ գույքի նկատմամբ չգրանցված իրավունքով տիրապետվող և օգտագործվող գույք»: 

«Շարժական բիզնես» արտահայտու​թյունը փոխարինվել է «տեղափոխման ենթակա ձեռնարկատիրական գործունեություն» արտահայտությամբ: 

56-րդ կետը վերախմբագրվել է.

«56. Ծրագիրն ամբողջությամբ ենթակա է իրականացման  քաղաքային վայրում: Ազդեցության ենթակա գրեթե բոլոր հողերը պատկանում են Երևանի քաղաքապետարանին և դասակարգված են որպես բնակավայրերի հողեր: Իրականում հողամասն օգտագործվել է առանց անշարժ գույքի նկատմամբ ՀՀ օրենսդրությամբ սահմանված կարգով գրանցված իրավունքի` մրգատու ծառերի և բանջարեղենի աճեցման նպատակով: Պարզություն ապահովելու համար և հիմնվելով իրական օգտագործման վրա`ազդեցության ենթակա հողի կատեգորաները խմբավորվել են հետևյալ կերպով` գյուղատնտեսական նշանակության, բնակելի, արդյունաբերության, ընդերքօգտագործման և այլ արտադրական նշանակության, համայնքային և պետական սեփականություն հանդիսացող հատուկ նշանակության հողեր:» 

	
	
	Խմբագրել 57-րդ կետով սահմանված «ՄՉՀ-ն ցույց է տալիս ԵՔ-ին պատկանող մեծ քանակությամբ հողերի առանց սեփականության վկայականի / ապօրինի օգտագործում:» նախադասությունը, քանի որ հողի` առանց սեփականության իրավունքի օգտագործումը դեռևս չի նշանակում ապօրինի օգտագործում:
	Ընդունվել է և լրամշակվել:
	57-րդ կետը վերախմբագրվել է.

«57. ՄՉՀ-ն ցույց է տալիս ԵՔ-ին պատկանող մեծ քանակությամբ հողամասերի առանց անշարժ գույքի նկատմամբ ՀՀ օրենսդրությամբ սահմանված կարգով գրանցված իրավունքի տնօրինում, տիրապետում և օգտագործում: ՀՕՏԾ 1-ի շրջանակում ընդհանուր առմամբ ազդեցության կենթարկվեն 144 հողամասեր` ընդգրկելով 35,257.53 մ² ընդհանուր մակերեսով տարածք: Արշակունյաց պողոտայի ԱԵԱ-ները կկորցնեն 37 հողամաս` 11,974.41 մ² տարածքով, իսկ Արտաշատի խճուղու ԱԵԱ-ները` 77 հողամաս` 23,283.12 մ² տարածքով: Ազդեցության ենթակա 114 հողամասերից 102-ը օգտագործվում են անօրինականորեն: Ըստ ՀՀ հողային օրենսգրքի` ազդեցության ենթակա հողերի մեծ մասը դասակարգվում է  որպես բնակավայր/բնակելի:»

	
	
	Նկատի ունենալով, որ Ծրագրում ներառված մի շարք աղյուսակներում առկա են բազմաթիվ անճշտություններ, օրինակ` հողի մակերեսի, խոցելի ԱԵՏՏ-ների ընդհանուր թվի, ԱԵՏՏ ղեկավարների քանակի տոկոսային հաշվարկների, ԱԵՏՏ անդամների քանակի ընդհանուր թվի հաշվարկներում, առաջարկում ենք, որպեսզի դրանք ճշգրտվեն և լրամշակվեն:
	Ընդունվել է և լրամշակվել:
	Բոլոր աղյուսակները ճշգրտվել են, և համակալվել են որպես ամբողջական փաստաթղթի մասեր՝ հերթական համարներով:  

	
	
	Նկատի ունենալով «Իրավական ակտերի մասին» ՀՀ օրենքի 39-րդ հոդվածի 2-րդ կետով սահմանված իրավական ակտերի լրիվ և կրճատ անվանման հիշատակման համար սահմանված կանոնները` հստակեցնել Ծրագրի «Հանրային լսումներ, մասնակցություն և փաստաթղթերի հրապարակում» գլխի 121 կետում նշված «2012թ. դեկտեմբերին, Հանրային գերակա շահի մասին ՀՀ կառավարության որոշման մեջ փոփոխու​թյունների հրապարակում» արտահայտությունը, քանի որ պարզ չէ, թե ՀՀ կառավարության որ որոշման մասին է խոսքը:
	Ընդունվել է և լրամշակվել:
	Վերախմբագրվել է. 

«ՀՀ կառավարության 2011 թվականի մայիսի 26-ի «Երևան քաղաքի և հայաստանի Հանրապետության Արարատի մարզի Արգավանդի գյուղական համայնքի վարչական սահմաններում գտնվող որոշ տարածքներում բացառիկ՝ գերակա հանրային շահ ճանաչելու մասին» թիվ 990-Ն որոշում: 

	
	
	Ծրագրի «Օրենսդրության և քաղաքականության շրջանակը և իրավունքները» գլխի 6.1.1 և 6.1.3 կետերի վերնագրերում «Հողի օտարման և տարաբնակեցման ՀՀ օրենքները և կանոնակարգերը» բառերն փոխարինել «Հողի օտարման և տարաբնակեցման օրենսդրություն» բառերով:
	Ընդունվել է և լրամշակվել:
	«Հողի օտարման և տարաբնակեցման ՀՀ օրենքները և կանոնակարգերը» բառերն փոխարինվել է «Հողի օտարման և տարաբնակեցման օրենսդրություն» բառերով:

	
	
	Անհասկանալի է նաև վերոհիշյալ գլխի 158-րդ կետում նշված «ԱԵԱ-ներ, որոնց կարգավիճակը ենթակա չէ օրինականացման» և «ԱԵԱ-ներ, որոնց կարգավիճակը ենթակա է օրինականացման» արտահայտությունները և, բացի այդ, (vi) ենթակետում դասակարգումը տրված է լատինատառ, ուստի առաջարկում ենք այն համապատասխանեցնել «Իրավական ակտերի մասին» ՀՀ օրենքի 41-րդ հոդվածով սահմանված պահանջներին:
	Ընդունվել է և լրամշակվել:
	Վերախմբագրվել է.

«158. ԱԵԱ-ների իրավասությունների վերաբերյալ դրույթները ներառում են հողամասի, շինության, մշակաբույսերի և ծառերի կորստի և հարկային հայտարարագրի հիման վրա և/կամ միանվագ վճարման տեսքով ձեռնարկատիրական գործունեության կորստի դիմաց, ինչպես նաև զգալի ազդեցության, վերաբնակեցման և խոցելիության նպաստների մասին դրույթներ: Այս իրավունքները մանրամասն ներկայացված են ստորև:»

	
	
	Ծրագրի 157-րդ կետում ներառված 6.2 աղյուսակում 13-րդ կետից հետո կրկնվում են նույն աղյուսակի 5-13-րդ կետերը, հետևաբար դրանք անհրաժեշտ է հանել:
	Ընդունվել է և լրամշակվել: 
Կրկնվող կետերը հանվել են:
	

	
	
	Ծրագրի 210-րդ կետում անհրաժեշտ է հստակեցնել, թե կոնկրետ որ կանոնակարգերի մասին է խոսքը:
	Ընդունվել է և լրամշակվել:
	Վերախմբագրվել է.

«210. Տրանսպորտային ծախսերը հաշվարկվել են բոլոր շինությունների համար, որոնք կարող են տեղափոխվել առանց դրանց ֆունկցիոնալ նշանակությանը վնաս պատճառելու: Շարժական շինությունների տեղափոխության արժեքը հաշվարկվել է  1,096,250 ՀՀ դրամ:»

	
	
	Ծրագրի 232-րդ կետի վերաբերյալ, հնարավոր կոռուպցիոն ռիսկերից խուսափելու նպատակով, ինչպես նաև նկատի ունենալով, որ Երևանի քաղաքապետարանը հանդիսանում է տվյալ Ծրագրի իրականացնող, գտնում ենք, որ Ծրագրի արտաքին մոնիթորինգ իրականացնող կազմակերպությունը չպետք է ընտրվի Երևանի քաղաքապետարանի կողմից և Ծրագրում կազմակերպության կոնկրետ անուն ամրագրել նպատակահարմար չէ: 
	Ընդունվել է է մասամբ: 
Արտաքին մոնիտորինգ իրականացնող մարմինն արդեն ընտրված է, սակայն ԾԻԳ-ի կողմից, իսկ ընկերության անվանումը չմատնանշելու վերաբերյալ առաջարկությունն ընդունվել է:
	

	
	
	«8. Տարաբնակեցման բյուջեն» գլխի 213-րդ կետում ԱԱՀ-ի և պետական գրանցման գծով ՀՀ պետական բյուջեի միջոցների հաշվին ֆինանսավորումը նախատեսված է 1,140,287.65 ՀՀ  դրամի չափով: Քննարկվող վարկային ծրագրի գծով ՀՀ 2013 թվականի պետական բյուջեով «Շենքերի և շինությունների շինարարություն» և «Այլ ծախսեր» հոդվածներով նախատեսված է 5,995,004.9 հազար դրամ, այդ թվում` 5,515,072.0 հազար դրամ վարկային միջոցներ, 479,932.9 հազար դրամ ՀՀ կառավարության համաֆինանսավորում, որի շրջանակներում Հողի օտարման և տարաբնակեցման գծով գումարներ նախատեսված չեն, հետևաբար դրա ապահովման համար սահմանված կարգով ներքին հոդվածային վերաբաշխում կատարելու անհրաժեշտություն կառաջանա:
Այդ կապակցությամբ հստակեցման կարիք ունի նաև «10.4 Հողի օտարման և տարաբնակեցման ծրագիր 1-ի իրականացման ժամանակացույցը» կետի աղյուսակում ամրագրված ժամկետը (12.09.2013թ.)` համաձայն որի ՀՀ ֆինանսների նախարարությունը Երևանի քաղաքապետարանին պետք է հատկացնի ՀՕՏԾ-ի բյուջեն:
Միաժամանակ հայտնում ենք, որ չեն ներկայացվել Ծրագրի բովանդակությամբ նախատեսված և «Հավելվածների ցանկով» նշված հավելվածները:
	Ընդունվել է և լրամշակվել:
Բյուջեն ճշգրտվել է: Տես՝ նախագծով հաստատվող հավելվածում: 

Ընդունվել Է և լրամշակվել:
Ժամանակացույցերը ճշգրտվել են; Տես՝  նախագծով հաստատվող հավելվածում: 

Ընդունվել է և լրամշակվել: 
Հավելվածները կցվել են միասնական փաստաթղթին

6.1.
	ՀՀ արդարադատության նախարարություն
	Նախագծով հաստատվող հավելվածի /այսուհետ հավելված/ 17-րդ կետի «իրավունքների սխեման» աղյուսակի 8-րդ կետի «փոխհատուցում ստանալու իրավունքները» սյունակում «ձեռներեց» բառն անհրաժեշտ է փոխարինել «ձեռնարկատեր» բառով՝ նկատի ունենալով Հայաստանի Հանրապետության քաղաքացիական օրենսգրքի պահանջները:
Հավելվածի 55-րդ կետում ներկայացված հողի դասակարգումն անհրաժեշտ է խմբագրել և համապատասխանեցնել Հայաստանի Հանրապետության հողային օրենսգրքի 6-րդ հոդվածի պահանջներին:
Նախագծում առկա են հստակեցման և խմբագրման կարիք ունեցող դրույթներ, մասնավորապես` «ապօրինի գույք», «ֆիզիկական տեղահանում»,  «պետական կադաստր», «մշտական բիզնեսի բանվորներ ու աշխատողներ» և այլն
Նախագծից և հավելվածի 1-ի աջ անկյունից անհրաժեշտ է հանել«օգոստոսի» բառը։
Հավելվածի կետերի ենթակետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջներին։
Հավելվածի ողջ տեքստից անհրաժեշտ է հանել ծանոթագրությունները՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի դրույթները, որոնց համաձայն նորմատիվ իրավական ակտում բացատրություններ կամ ծանոթագրություններ չեն տրվում:
Հավելվածի 18-րդ կետում «էկոնոմիկայի» բառից առաջ անհրաժեշտ է լրացնել «Հայաստանի Հանրապետության» բառերը:
Նախագիծն անհրաժեշտ է ամբողջությամբ լրամշակել՝ նկատի ունենալով «Իրավական ակտերի մասին» Հայաստանի Հանրապետության օրենքի   36-րդ հոդվածի պահանջները:
Նախագիծն անհրաժեշտ է համապատասխանեցնել սույն եզրակացության 2-րդ, 5-րդ և 7-րդ կետերին
	Ընդունվել է և լրամշակվել:
Ընդունվել է և լրամշակվել:
Ընդունվել է և լրամշակվել:
Ընդունվել է և լրամշակվել:
Ընդունվել է և լրամշակվել:
Ընդունվել է և լրամշակվել։
Հավելվածի ողջ տեքստից ծանոթագրությունները հանվել են:
Ընդունվել է և լրամշակվել։

Ընդունվել է և լրամշակվել։

Ընդունվել է և համապատասխանեցվել։


	Փոխարինվել է «Անհատ ձեռնարկատեր»
Հայաստանի Հանրապետության հողային ֆոնդը, ըստ նպատակային նշանակության (կատեգորիաների), դասակարգվում է`

1) գյուղատնտեսական նշանակու​թյան. 2) բնակավայրերի. 3) արդյու​նաբերության, ընդերքօգտա​գոր​ծ​ման և այլ արտադրական նշանակության. 4) էներգետիկայի, տրանսպորտի, կապի, կոմունալ ենթակառուցվածք​ների օբյեկտների. 5) հատուկ պահ​պան​վող տարածքների. 6) հատուկ նշանակության. 7) անտառային. 8) ջրային. 9) պահուստային հողերի:»
1. Նախագծով հաստատվող հավելվա​ծում «ապօրինի գույք», «ապօրինի օգտագործում» բառերը փոխարինվել են «ՀՀ օրենսդրության պահանջների չպահպանմամբ՝ անշարժ գույքի նկատմամբ չգրանցված իրավունքով օգտագործվող գույք» բառերով: 

2. «Ֆիզիկական տեղահանում» բառեռը թողնվել են անփոփող, քանի որ այն սահմանված է ՀՀ կառավարության 2012 թվականի մարտի 7-ի թիվ 273-Ն որոշմամբ: 

3. «Պետական կադաստր» բառերը նախագծով հաստատվող հավելվա​ծում փոխարինվել են «ՀՀ ԿԱ անշարժ գույքի կադաստրի պետական կոմիտե» բառերով: 

3. «Մշտական բիզնես» բառեռը

 փոխարինվել են «ձեռնարկատի​րական գործունեություն» բառերով: 
Հոդվածները, մասերը և կետերը համարակալվել են արաբական թվանշաններով: Հոդվածի ենթակետերը համարակալվել են հայերենի այբուբենի փոքրատառերով: Հոդվածների և մասերի համարները տեքստից բաժանվել են միջակետով, իսկ հոդվածների կետերի համարները` փակագծերով: Հոդվածի ենթակետի` հայերենի այբուբենի փոքրատառերով նշված համարները տեքստից բաժանվել են միջակետով:
 «18. ՀՀ էկոնոմիկայի նախարարու​թյունը (ԷՆ) հանդիսանում է Գործադիր մարմին:» 
Նախագիծը լրամշակվել է, վերացվել  է անգլերենից հայերեն  թարգմանու​թյան արդյունքում թույլ տրված լեզվական /շարահյուսական/ վրիպակները:  


        Երևանի քաղաքապետ Տարոն Մարգարյան

